
Abstract. This article examines the aesthetic education of adolescents as a pedagogical problem. It is argued that
aesthetic education plays an important role in the creative, moral, and spiritual development of the individual;
during adolescence, aesthetic needs increase, while aesthetic taste and creativity are being formed. The necessity
of cooperation between school, family, and society in this process is emphasized. Furthermore, the article
identifies the problems arising in the process of aesthetic education and suggests theoretical and practical ways
to overcome them.

RAQAMLI MUHITDA O‘SMIR YOSHDAGI BOLALARNING ESTETIK
EHTIYOJLARINING SHAKLLANISHI

Qarshiboyeva Maftuna Komiljon qizi
TPMI 1-bosqich tayanch doktoranti

E-mail: maftunashosh08@gmail.com

Annotatsiya. Ushbu maqolada o‘smir yoshidagi o‘quvchilarning estetik tarbiyasi pedagogik muammo sifatida
tahlil qilingan. Estetik tarbiya shaxsning ijodiy, axloqiy va ma’naviy rivojlanishida muhim o‘rin tutishi, o‘smirlik
davrida estetik ehtiyojlarning kuchayishi, estetik did va ijodkorlikning shakllanishida maktab, oila va jamiyatning
o‘zaro hamkorligi zarurligi asoslab berilgan. Shuningdek, estetik tarbiya jarayonida yuzaga keladigan muammolar
va ularni bartaraf etishning nazariy-amaliy yo‘llari ko‘rsatib o‘tiladi.

Kalit so‘zlar: estetik tarbiya, o‘smir yosh, ijodkorlik, estetik did, pedagogik muammo, san’at, oila-maktab
hamkorligi, ma’naviy qadriyatlar, SEL.

DOI: https://doi.org/10.47390/SPR1342V5110Y2025N87

Kirish. Hayotimizning deyarli barcha jabhalarida, aynigsa, ta’lim sohasida ragamli
texnologiyalar asosiy o‘rinni egallab bormoqda. Globallashuv, zamonaviy texnologiyalarning
keskin rivojlanishi, sun’iy intellekt, internet va multimedia vositalarining keng qo‘llanilishi
natijasida ta’lim tizimi ham tubdan o‘zgarishga yuz tutdi. An’anaviy ta’lim modellari endilikda
zamonaviy, interaktiv va texnologik yechimlar bilan to‘ldirilmoqda. Bu esa o‘qitish jarayonida
nafaqat vositalarni, balki butun metodologik yondashuvlarni yangilash zaruratini
tug‘dirmoqda. Ta'limda ragamli transformatsiya nafaqat texnik vositalar bilan cheklanmaydi,
balki u didaktik tamoyillar, o‘qitish usullari va mazmuniga ham bevosita ta’sir ko‘rsatadi.
Masalan, “blended learning” (aralash o‘qitish), “flipped classroom” (aksincha sinf),
konstruktivizm, kollaborativ yondashuvlar kabi metodlar aynan raqamli texnologiyalar bilan

uyg‘unlashgan holda ta’lim jarayonini interaktiv, o‘zlashtiriladigan va natijador qiladi.
O‘zbekiston Respublikasi Prezidenti tomonidan ilgari surilayotgan “raqamli iqtisodiyot”,
“raqamli jamiyat” tushunchalari ta’lim tizimi oldiga yangi talablar qo‘ymoqda. Bu esa oz
navbatida o‘qituvchi va talaba o‘rtasidagi munosabatlar, ta’lim mazmuni va shakllarining
o‘zgarishiga olib kelmoqda. Raqamli savodxonlik, axborot texnologiyalaridan samarali
foydalanish ko‘nikmalari har bir pedagog va o‘quvchining asosiy kompetensiyalaridan biriga
aylangan. Raqamli texnologiyalar — bu axborotni ragamli shaklda uzatish, saqlash, tahlil gilish
va qayta ishlash imkonini beruvchi texnologiyalar to‘plamidir. Bularga kompyuterlar, mobil
qurilmalar, internet, sun’iy intellekt tizimlari, ragamli ta’lim platformalari, multimedia
vositalari va boshqalar kiradi. Ta’lim sohasida bu texnologiyalar quyidagi jihatlarda muhim
o‘rin egallaydi. Ragamli texnologiyalar o‘z navbatida davlat iqtisodiyotiga ham asosiy ta’sirini
o‘tkazadi [1;34].

Adabiyotlar tahlili va metodologiya. Ragamli iqtisodiyot bu birgina faoliyat turi emas,
balki, ishbilarmonlik, sanoat obyektlari, sifatli ta’lim va xizmatlar deganidir [1;57 b]. “Raqamli”
atamasi barcha sohalarda axborot texnologiyalaridan faol foydalanishni anglatadi. Agar oddiy
igtisodiyotda moddiy buyumlar asosiy resurs hisoblansa, ragamli iqtisodiyotda bu gayta
ishlanadigan hamda uzatiladigan axborot, ma’lumotlar bo‘ladi. Ularning tahlilidan so‘ng esa
to‘g'ri boshqarish bo‘yicha yechim ishlab chiqgiladi. Respublikamiz oliy ta’lim tizimida raqamli
texnologiyalarni qo‘llash, ularning imkoniyatlarini tahlil qilish asosida o‘quv jarayonini
rivojlantirishning ustuvor yo‘nalishlarini aniqlash maqsadi qo‘yilgan bo‘lib, unda raqamli
texnologiyalarning ta’lim sohasida nafagat muhim o‘rin egallashi va qanday shaklda joriy
etilishi bo‘yicha tahlillar amalga oshirildi. Internet va raqamli texnologiyalar inson hayotining
barcha jabhalariga, jumladan ta’lim, madaniyat va tarbiya sohalariga chuqur kirib kelmoqda.
Aynigsa, o‘smir yoshidagi bolalar ragamli muhitning eng faol foydalanuvchilari sifatida oz
estetik ehtiyojlarini ham ko‘proq shu makonda shakllantirmoqdalar. Ta’'lim inson kapitalini
rivojlantirishda yangi yondashuvlarni talab qilmoqda. Bunda o‘quvchilarning nafaqat bilim
darajasi, balki ularning hissiy-ruhiy dunyosi, ijtimoiy moslashuvchanligi, ijodkorlik va estetik
didi ham muhim o‘rin tutadi. Shu nuqtai nazardan, estetik tarbiya va ijtimoiy-hissiy rivojlanish
(SEL - Social Emotional Learning)ni uyg‘unlashtirish pedagogika fanida eng dolzarb
masalalardan biri hisoblanadi. Estetik tarbiya va ijtimoiy hissiy ta’limning o‘zaro chambarchas
bog‘ligligi bugungi jamiyatimiz tarbiya sohasida qanchalik muhimligini ko‘rsatib bermoqda.

Ko’plab xalgaro tadqiqotlar (masalan, CASEL tashkiloti tadqiqotlari) estetik
faoliyatlarda faol qatnashgan o’quvchilarda ijtimoiy-hissiy ko'nikmalar ancha yuqori darajada
rivojlanganini ko’rsatadi. Bundan tashqari, O'zbekiston ta’lim tizimida ham san’at darslarining
ahamiyati haqida fikrlar tobora kuchaymoqda.

Estetik ehtiyoj - shaxsning go‘zallikni idrok etish, undan bahra olish va uni yaratishga
intilish zaruratidir. Bu ehtiyoj o‘smir yoshida sezilarli darajada ortadi. Biroq an’anaviy ta’lim va
madaniy muhitdan tashqari, bugungi kunda ularning asosiy shakllanish maydoni ragamli
makon bo‘lib qoldi. Shu sababli, ragamli muhitda estetik ehtiyojlarning shakllanishini o‘rganish
pedagogika va psixologiya fanlari uchun dolzarb masaladir. Zamonaviy ta'lim tizimida
yoshlarni har tomonlama barkamol shaxs sifatida tarbiyalash eng muhim vazifalardan biri
hisoblanadi. Shaxsning axloqiy, intellektual va jismoniy rivojlanishi qatorida estetik rivojlanish
ham uning kamolotida alohida o‘rin egallaydi. Chunki estetik tarbiya shaxsning dunyoqarashi,
ijjodiy tafakkuri va madaniy qadriyatlarga munosabatini belgilab beradi. O‘zbekiston

Respublikasining “Ta’lim to‘g'risida” Qonuni va 2022-2026 yillarga mo‘ljallangan Yangi
O‘zbekiston taraqqiyot strategiyasida ham yoshlarni estetik jihatdan rivojlantirish, san’at va
madaniyat orqali ularning ma’naviy olamini boyitish dolzarb vazifa sifatida belgilangan [2;34-
35-b] O‘smir yosh davri (11-15 yosh) estetik tarbiya uchun eng mas’uliyatli bosqichlardan
biridir. Bu davrda o‘quvchilarda o‘zini anglash, mustaqil fikrlash, go‘zallikka intilish kuchayadi.
Shu bois o‘smir yoshidagi o‘quvchilarni estetik tarbiyalashni pedagogik muammo sifatida
o‘rganish ilmiy va amaliy ahamiyatga ega. Bu davrda ragamli muhit o‘quvchilarning estetik
ehtiyojlarini qondirishning asosiy manbaiga aylanmoqda. Albatta raqamli texnologiyalarning
o‘ziga xos ijobiy va salbiy jihatlari mavjud.

Metodlar va olingan natijalar tahlili. San’atga tezkor kirish - onlayn galereyalar,
virtual muzeylar, musiqiy platformalar orqali dunyo madaniyatiga tez va qulay tarzda kirish,
multimediali vositalar (video, animatsiya, raqamli ilyustratsiyalar o‘quvchilarning estetik
idrokini boyitadi), [jodiy imkoniyatlar - blog yuritish, dizayn va grafika dasturlaridan
foydalanish, musiqiy ilovalar orqali 0z ijodini namoyon etish imkoniyatini yaratadi. Qolaversa,
fanlararo integratsiya - raqamli texnologiyalar yordamida san’at, tarix, adabiyot fanlarini
estetik nuqtai nazardan uyg‘unlashtirish imkoniyatlari yaratib beradi. Estetik tarbiya - bu
shaxsda go‘zallikni anglash, qadrlash, his etish va uni hayot faoliyatida qo‘llash qobiliyatini
shakllantirish jarayonidir. Tarbiya sohasi sharq allomalar tomonidan to‘liq va yaqqol tariflab
va tavsiflab bergan . Rumiyning ta’limga oid qarashlarida bunday fikrlar keltirilgan ta’lim olish
huquqi barcha uchun ochiq bo‘lishi kerak. U insonlarni millatidan, dinidan, ijtimoiy magomidan
qat’i nazar, teng ko‘rgan va ular orasida farq qo‘ymaslikka chaqirgan. U shunday deydi: “Kim
bo‘lishingdan gat’i nazar, yana kel! Yana kel! Garchi gunohlaring cheksiz bo‘lsa ham, bu eshik
umidsizlik eshigi emas” [3;416-b]. Pedagogik nuqtai nazardan, estetik tarbiya quyidagi
vazifalarni bajaradi: o‘quvchilarda estetik idrok va estetik didni shakllantirish, go‘zallikni
anglash orqali ma’'naviy-axloqiy tarbiyani mustahkamlash, san’at va madaniyat asarlaridan
bahramand bo‘lish orqali shaxsning dunyoqarashini kengaytirish, o‘quvchilarni ijodiy
faoliyatga jalb etish va ularning qobiliyatlarini rivojlantirish, jamiyat gadriyatlariga hurmat
bilan garashni shakllantirish.

Estetik tarbiya nafaqat san’at darslari orqali, balki o‘quvchilarning kundalik faoliyati,
muloqoti va maktab muhitida ham amalga oshiriladi. O‘smir yoshidagi o‘quvchilarning
psixologik xususiyatlari. O‘smirlik davri shaxs rivojlanishida keskin o‘zgarishlar davridir.
Psixolog olimlar L.S. Vygotskiy, ]. Piaje va boshqa tadqigotchilar ta’kidlaganidek, bu bosqichda
o‘quvchilarda quyidagi xususiyatlar kuchayadi: Ijodiy qobiliyatlar faollashuvi - she’r yozish,
musiqaga qiziqish, tasviriy san’atga intilish ortadi,Emotsional sezgirlik - tabiat, san’at asarlari
va musiqa ularga kuchli ta’sir qiladi. O‘ziga xoslikka intilish - o‘smirlar o‘zini jamiyatda
namoyon etishga harakat qiladi. Jamoa ta’sirchanligi - tengdoshlar fikri ularning estetik
qadriyatlariga kuchli ta’sir ko‘rsatadi. Demak, estetik tarbiya jarayonida o‘smirlarning
psixologik xususiyatlarini hisobga olish muhim pedagogik shartdir.

Xulosa. O‘smir yoshidagi o‘quvchilarni estetik tarbiyalash - bu shaxsning barkamol
rivojlanishiga xizmat qiladigan muhim pedagogik jarayondir. U nafaqat san’atni o‘rgatish, balki
o‘quvchilarning go‘zallikni anglash, qadrlash va ijodiy faoliyatda qo‘llash ko‘nikmalarini
shakllantiradi. Estetik tarbiya shaxsning ma'naviy dunyosini boyitadi, axloqiy qadriyatlarini
mustahkamlaydi va uni jamiyatda faol, madaniyatli shaxs sifatida shakllanishiga zamin

yaratadi. Shu bois, estetik tarbiyani pedagogik muammo sifatida chuqur o‘rganish va
takomillashtirish zamonaviy ta’limning dolzarb masalalaridan biridir.

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

